
VENDERDI, 27 DA SCHANER

14.03 LA POPULARA (REP.)

L’inscunter da chapellas a Landquart
Ina sairada cun chapellas grischunas, da
la Svizra ed er dal Tirol.
Redacziun: Jachen Prevost

19.00 LAS PERLAS

Songs In The Key Of Life
Il pli ferm album da Stevie Wonder ha cum
plenì dacurt ses 40avel anniversari.

Ils mezs onns settanta en America: Dapi
in temp surprendeva il giuven musicist
afroamerican StevieWonder la scena cun
lavurs adina pli maiestusas, regiuvinond
il soul e funk da la chasa Motown. Ma
lura vers la fin da l’onn 1976 ha el furnì
sia ovra definitiva, in album dubel plain
innovaziun e briglianza, l’album «Songs
In The Key Of Life» («Chanzuns en la
clav da la vita»). Cumpigliond semper-
verds absoluts sco «Sir Duke», «I Wish»
ed «Isn’t She Lovely».
Redacziun: Benedetto Vigne

SONDA, 28 DA SCHANER

09.03 PROFIL

Profil cun Karin Kohler-Pattis
Esser zaczac però en armonia

Luffanza a Martina en Engiadina Bassa,
be paucs pass davent dal cunfin sco fi-
glia d’in resgiader oriund dal Tirol e d’ina
negozianta surmirana, ha furmà Karin
Kohler-Pattis. Scomammadadus uffants
e sco editura da cudeschs è ella disada dad
esser flexibla, da chattar soluziuns prag-
maticas, d’organisar e realisar projects.
En in «Profil» raquintaKarinKohler-Pat-
tis dal temp sco uffant da cunfin, da sia
carriera scomaun dretg dal secretari da la
Lia Rumantscha sco era da sia lavur dad
oz, nua che ella edescha e translatescha
cudeschs d’uffants e per giuvenils. In dis-
curs davart cunfins linguistics e geogra-
fics, da laina e cudeschs, da la vita da fa-
miglia a Domat, da Globi e da bels duets
cun vuschs marcantas ch’èn en armonia.
Redacziun: Guadench Dazzi

11.03 MAGAZIN DA CULTURA

«Der Dorfladen» – fusiuns daventan
teater

Tge samida sche vitgs sa svidan zic a zic?
Tge capita sche las structuras che tegne-
van ensemen la cuminanza n’existan betg
pli? Tge influenza han fusiuns sin l’iden-
titad dal singul? Cun talas dumondas
sa fatschenta il teater «Der Dorfladen».
L’autur Tim Krohn ha scrit quest toc sa
basond sin intervistas fatgas cun diversas
persunas pertutgadas da fusiuns. Il «Ma-
gazin da cultura» ha visità in’emprova e
discurrì cun l’iniziant e reschissurRoman
Weishaupt. En la seria davart ils chalen-
ders rumantschs sfegliain nus en la «Re-
vista digl noss Sulom».
Redacziun: Astrid Alexandre

12.06 PALAVER

Il sguard sin l’emna

Donald Trump, dapi in’emna president
dals Stadis Unids, vul propi construir in
mir al cunfin cun il Mexico: in sguard en
l’istorgia da mirs e cunfins. Astga in’an-
teriura cussegliera federala prender po-
siziun tar in project da votaziun ch’ella
aveva lantschà durant ses uffizi: Eveline
Widmer-Schlumpf fa quai e survegn cri-
tica e sustegn. «Tujetsch serra ils egls a la
realitad»: quai din ils iniziants per ina fu-
siun en la Cadi suenter che la suprastan-
za daTujetsch di na a contractivas per ina
fusiun. Roger Federer e Stan Wawrinka
fan furora en l’Australian Open: in dad
els stat en il final a Melbourne. Quai èn
ils temas che Gian Ramming e Bernard
Bearth discuteschan en il «Palaver» da
quest’emna.

12.45 DA NUM E DA PUM

Paclera – ina padella a Santa Maria
Sur Samedan datti il Piz Padella. Quest
pled vegn dal latin patella ed è la chazzet-
ta dalsEngiadinais. Cun agiunscher la de-
sinenza -aria po nascher or da la furma
patellaria il num Paclera. Ma era patlau-
na, sche nus mettain tiers -ana, quai che
fa endament il carnaval. A Tschlin datti
però era in Plan da las Patlanas. Pertge
che quel sa numna uschia na savain nus
betg, ma forsa ch’ils abitants da Paclera
vesan ina sumeglientscha cun ina padel-
la u ina part, sco tar il Pfannenstiel en il
chantun Turitg?
Redacziun: Chasper Pult

19.00 SOUNDCHECK

Las novas d’Ursina e da Pippo Pollina
«You have my Heart» e «Il sole che verrà».

Ursina, la chantautura da Mustèr, pre-
schenta chanzun novas, puspè finas e
lommas, davart amur, partenza eperspec-
tivas novas.Ed er daPippoPollina, chant-
autur daPalermo che viva già blers onns a
Turitg, datti bels tuns novs. En il «Sound-
check» udis chanzuns da ses disc nov «Il
sole che verrà», ed er musica da From
Kid, The Moneypennys e Reto Burrell.
Redacziun: Jachen Prevost

DUMENGIA, 29 DA SCHANER

08.06 / 20.03 VITA E CRETTA

Calvin e Luther en Surses? «Facts
alternativs» u ditgas!
Ditgas da refurmaziun dal Grischun
Tge ha salvà la Cadi da la refurmaziun e
pertge èn ils da Müstair restads catolics?
Ina resposta sin questas dumondas dattan
las ditgas. Nus preschentain ditgas da la
refurmaziun che raschunan co quai avess
pudì esser stà lezza giada avant 500 onns,
cura che la refurmaziun è sa derasada era
en ilGrischun. Betg exnum la vardad,ma
divertent: las ditgas da refurmaziun!
Redacziun: Gabriela Desax

09.03 MARELLA

Chavellera u chau blut
Ils chavels èn individuals sco las persunas e
lur vita
Tgi porta ina massa, tgi taglia adina fitg
curt els e tgi cumbatta cun la mancanza
d’els – ils chavels. In segn caracteristic che

dat adina in’emprima impressiun e gida a
far in maletg da la persuna. In ornament

da l’uman, che sa mida dentant er adina
puspè. Da chavels lungs fin tar la peruc-
ca, la «Marella» sfundra questa giada en
in mund da chavelleras cun forsch e co-
lur, dentant er cun temas e speranzas.
Redacziun: Anna Caprez

14.03 ARTG MUSICAL

Chor viril Lumnezia – concert 2016
Dapi l’atun 2015 stat il Chor viril Lumnezia
sut la direcziun da Retus Giger.

Il resultat da questa lavur han ils 72 chan-
tadurs preschentà ils 5 da matg 2016 a
Mustér en la baselgia s. Gions. Cooperà
ha il duo Christian Barenius (violina) e
Kathrin von Kube (viola). Maria Victo-
ria Haas ha moderà, RTR registrà. Nus
udin: Cantemus Deo (L. Cherubini),
Laud al zenn (G. L. Arpagaus), il badugn
(G. Huonder), il pégn e Siemis da matg
(G. A.Derungs), Pertgei? (A.Muoth), Ei
plova (G. G. Derungs), Stina biala (G. G.
Derungs 05), Viadi (C. Scherrer), Il zenn
muntagnard (E. Lombriser) e la Passaca-
glia per violina e viola davart d’in tema da
Händel (Johan Halvorsen).
Redacziun: Giusep G. Decurtins

15.03 LA CLASSICA (REP.)

Concert da l’orchester da chombra
dal Grischun
Redacziun: Dominic Pohle

19.00 LA CLASSICA

Fantasia en la musica classica
Fantasia munta en la musica ina cumpo-
siziun senza ina furma exacta, definida.
Quella furma nunlianta lubescha ina in-
terpretaziun emoziunala ed expressiva
dal patratg musical. Spontanitad e liber-
tad èn qua ils chavazzins e quai malgrà
ch’era la fantasia è nudada cun notas sin
palpiri. Gea, qua e là envida ella schizunt
d’improvisar. Nus udin: Chorfantasie
(Beethoven), Fantasia «La ci darem la
mano» (Danzi), Carmen-Fantasie (Wax-
man), Erinnerung an Ernst oder Der
Karneval von Venedig (bab Strauss) e
Fantasia ord Das kleine Hofkonzert
(Nick).
Redacziun: Giusep G. Decurtins

TELEVISIUN

VENDERDI, 27 DA SCHANER

13.15 CUNTRASTS SIN RSI LA2 (REP.)

Kauffmann anghel
Il film dal reschissur ollandais Fred van
der Kooij raquinta l’istorgia d’Angelika
Kauffmann (1741-1807) ch’è naschida
a Cuira.

17.40 TELESGUARD SIN SRF 1

L’emissiun d’infurmaziun sin SRF 1
cun suttitels tudestgs sin TXT 777
(rep. sinSRF info tranter las 18.00–22.00)

SONDA, 28 DA SCHANER

17.15 CUNTRASTS SIN SRF 1 (REP.)

Kauffmann anghel
Il reschissur ollandais da films Fred van
der Kooij ha realisà per la Televisiun Ru-
mantscha in film sur da la pictura Ange-
lika Kauffmann, naschida 1741 a Cuira.
Ses film è inmonument festiv per l’artista
ch’aveva tant talents per la musica sco er
per la pictura. En il film aud’ins grondiu-
sas arias talianas da lez temp e survegn il

medem mument invistas en ils maletgs e
la persunalitad dadAngelikaKauffmann.
Las infurmaziuns davart l’artista da re-
num internaziunal èn pachetadas en le-
gras episodas inscenadas: La rapporta-
dra sauta cun in vestgì da bal tras la citad
da Cuira dad oz ed il moderatur metta en
moviment ina maschinaria da teater ba-
roc. Il film fa era la dumonda ch’era quel-
la giada in grond tema en saluns e giassas:
numnadamain tge relaziuns che la Kauf-
fmann aveva cun ses models masculins.

17.40 MINISGUARD SIN SRF 1

L’enviern en il zoo

Liuns u elefants, els n’èn betg disads la
fradaglia tar nus en Svizra. En il zoo em-
prov’ins tuttina da guardar, ch’els sa sen-
tian sco da chasa. Sper stgaudament da
palantschieu datti anc auters trics. E na-
tiralmain avain nus era visità ils pinguins.

Il Current dal Golf – il stgaudament da
l’Europa
Il Current dal Golf procura per tempe-
raturas miaivlas en il nord da l’Europa.
Ma scienziads admoneschan che il mo-
viment dal current il pli grond e spert da
las mars saja en privel. Il «Minisguard»
declera pertge che quai è uschia e co il
Current dal Golf funcziuna.

Il magazin d’infurmaziun per uffants
(rep. sinSRF info tranter las 18.00–19.30)

DUMENGIA, 29 DA SCHANER

17.15 MINISGUARD SIN SRF 1 (REP.)

Il magazin d’infurmaziun per uffants

17.25 CUNTRASTS SIN SRF 1

Siemi e sacrifizi
Il mintgadi da manaschis pitschens

Els lavuran dapli che otg uras a di. A Sa-
vognin en pasternaria tar Daniele Forino
entschaiva il di da lavur a las 1.30. Sia dun-
naHeidi Forino è responsabla per il café,
ella entschaiva a las 5.30. Sven Thomann
a Cunter vegn a las 6.00 en ses lavurato-
ri. Amanda Thomann che fa il biro vegn
a las 8.30. Ils dus pèrs mainan dus usche-
numnads manaschis pitschens. Dus pèrs
che han realisà lur siemi. In siemi ch’è
grev da cumbinar cun famiglia. In siemi
ch’è accumpagnà dad insaquants quitads
e sacrifizis. Experientschas che omadus
han fatg e fan. «Siemi e sacrifizi» – in film
sur dal mintgadi dal manaschi pitschen
– la basa da l’economia en Grischun ed
en Svizra.

ILS GIEUS DAL HCD
LIVE AL RADIO RUMANTSCH

Venderdi a partir da las 20.00

Sonda a partir da las 20.00

SANMUREZZAN
PULSESCHA
RADIO RUMANTSCH
mintga di live,11:00–12:00 e15:00–18:00

TELEVISIUN RUMANTSCHA

17-02-2017,17:25 sin SRF1
06-02-2017,17:25 sin SRF1

VISITAI RTR AL LIEU
mintga di, 09:00–18:00 avant il café Hauser

